




















MAHAINGURUA

E.M. Historialari guztiek —Alemanian, Ingalate-
rran, Euskal Herrian edo nahi duzuen tokian— beren
inguruan izan duten baldintza, formakuntza edo jaso
duten kulturari esker sortzen dute; eta gu, gaur egun,
nolabait atxiloturik gaude, zeren euskal historiografia
aztertzerakoan, erabiltzen ditugun kontzeptuak-agian
ez dira oso kritikoak. Ezagutu gabe ezin dugu esan
noraino iritsi den gure historiografia. Unibertsitaterik
gabe, ezin diogu uko egin XIX.ean idatzi zutenei eta
beren lanei. Arriskutsuegi iruditzen zait bat-batean
esatea politizazioarena eta abar. Azkenean, holako
terminoak eta hitzak erabiliz, XIX. mendeko historia-
lariez eta beren lanez dakiguna sakontzearen ordez,
justu kontrakoa egiten dugu. EHUn, NUPen edota
Frantzia aldean ari garen euskal historialariok ez al
dugu, akaso, ikuspegi politiko bat? Gure historia ez al
da kokatzen? Jabetuz edo jabetu gabe prozesuak az-
tertzeko zenbait metodo erabiltzen dugu, politikoki
irakur ditzakegunak. XIX. mendeko historialarien ar-
tean, dudarik gabe, izan dira «ad probandum- ibili
direnak, baina goazen aztertzera. Gaur egungo his-
torialariok oso alai gabiltza.

Aipatu dituzuenak nola ikusten dituzue zuen
azkenengo hogei ur-
teetako ikerkuntza
historikoan? Beharren

“Historia ez zen
egiten historia
ezagutzeko eta
ondorioak
ateratzeko, ad
probandum baizik;
batzuen programa
politiko batzuk edo
ikuspuntu
ideologiko batzuk
babesteko edo
baztertzeko.
Eztabaida hori, XIX.
mendean zehar,
gehien bat foruen
inguruko eztabaida
bat izan zen”
EMEES

:

batzuk aipatu dituzue
zuen artikuluetan: hiz-
tegi biografikoa, entzi-
klopedia, talde Ilana,
kritika eta eztabaida
eza. Duela gutxi Antton
Aurrek, Sabino Arana
Fundazioko lehenda-
kariak, historiaren
euskal akademia edo
gisako bat sorizea
ezinbestekotzak jotzen
zuen.

M.G. Nik nahiko ja-
rrera kritikoa dut. Labur-
bilduz, azken urte haue-
tan, azkenean, historiak
bere arloa aurkitu du, Clio
(Historiaren jainkoa) bere
etxean dago. Erran nahi
baita, XVI-XVII aroan eta
XIX-XX mendean, histo-
ria ez ote da izan beste gai
batzuen eraginpean?
Beste etxe batzuen era-
ginpean? Garai batez Eus-
kal Herriko historia egin

Mabhaingurukideen ustez, bistorialarien arteko kritikat

ordez, filologiaren historia, edo literaturaren historia
egin dute edo dugu. XX. mendean ere beste liburu
batzuek historiaren Filosofia egin dute; besteetan his-
toria etnologia edota antropologiaren eraginpean
egon da. Caro Baroja edo Lefebvrek, arlo ezberdinak
ongi erabili baitituzte, baina beste batzuk zer egiten
dugu hor? Soziologia edo etnologia, literatura edo
hizkuntzaren historia? Metodologia aldetik edo epis-
temologia aldetik, azken urte hauetan historiak bere
arlo jakin bat bideratu du. Beharbada hori ez da ho-
rrela Gasteizko edo Iruneko Campusentzat.

L.M. Hegoaldean, oso gauza garrantzitsua izan zen
autonomiaren ezarpena eta horrek ekarri zituen on-
dorioak, eta horrekin lotuta, EAEn eta ondoren Na-
farroan, historiografiaren instituzionalizazio eta pro-
fesionalizazio prozesu hori.

J.A. Prozesu hori lehenago hasi zen, historiako
fakultateak autonomia baino aurrekoak dira. Deustu
eta Irunekoak, hori bai, pribatuak.

L.M. Baina sistema publikoari dagokionez, auto-
nomiak urrats handia eman zuen eta fakultateak behar

kaezinbestekoa da bistoriografian aurreratzeko.

bezain ongi hasteko eta garatzeko baliabideak jarri
zituen. Horren ondoren eman zen lehen aipatu dugun
autonomia esparru akademiko-instituzionala. Horrek
ahalbideratu du hemen benetan historiografia profe-
sionala garatzea; zeren eta, nahiz eta gure gizarteak
beste gizarteek baino politizazio handiagoa eduki,
aipagarriak dira bertako historiografiak emandako
emaitzak. Lehendabiziz, benetan, historiografia pro-
fesional bat sortu, sakondu eta gidatu da.

J.A. Hemen historia ikasketak instituzionalizatzen
hasi zirenak unibertsitate pribatuak izan ziren, Opu-
sek Irufiean sortu zuenak eta Deustuko Unibertsita-
teak. Egun, orain jende gehiago gara profesional ira-
kaskuntzan ikerkuntza eginez, mende hasieran gu-
txiago ziren —bibliotekariak eta artxiberoak—, Etxe-
garai bera konparaziorako. Ez gara gu lehenengo
profesionalak, badaude beste batzuk ere bai. Baina
Ingalaterrarekin konparatuz gero, hor historiaren pro-
fesionalizazioa, gurearen adinakoa, II. Mundu Gerra-
tearen ostean hasten da. Erudizio mailan izugarri
aurreratu dugu azken hogeita bost urteetan, jadanik

ezin daiteke edozein as-
takeria esan. Bernardo
Estornesen <Enciclopedia
General Ilustrada del Pais
Vasco» 1969an hasten da
eta oraintxe bere alabak
bukatuko du. Hartzen
badituzue lehendabizi-
koa eta azkena obra bera
da, baina hogeita hamar
urteko ibilbide izugarria
ikusten da ere, azkene-
koak mamitsuagoak dira,
hobeto landuak eta infor-
mazio gehiagorekin.
Historia komunitate bat
sortu dugu, unibertsitate
publikoak  izugarrizko
aupada eman dio prozesu
honi, orain pribatuetan
baino gehiago publikoe-
tan lan egiten dugu his-
torialari  profesionalok.
Horrez gain, badaude
beste egitura batzuk, hala
nola, UEU, Eusko Ikas-
kuntza, Nafarroako Ge-
ronimo de Ustariz mo-
duko institutuak, gune
garrantzitsuak bihurtu di-
renak. Sozializazio prozesu bat egon da, eta prozesu
horretan ikerketa zentro garrantzitsuak sortu dira he-
rriz herri. Duela 30 urteetako sintesiekin konparatuz
gero, izugarrizko aldea dago. Birredizioak egitera-
koan, hori kontuan hartu beharko lukete argitale-
txeek.

Baina diskurtso mailan asko aurreratu al dugu? Ez
asko ez gutxi, beste diskurtso diferente batzuk ditugu,
eta kontu honetan beti Pio Barojaren adibidea ipintzen
dut. Baroja ez dugu sartzen historialari moduan, nik
bai, Baroja oso jantzia zen historian, ahozko historia
ere landu zuen; bigarren karlistadako historiak egi-
teko, ahoz aho hartu zuen informazioa, historia egin
zuen. Diskurtso mailan gauza asko egiteke dago, eta
akademian badago holako manierismo ikertzaile bat.
Tesiak-eta egiten ditugunean, baditugu metodologia
batzuk, teoria batzuk, erabat manierista bihurtzen di-
renak, eta iraultza eta berradierazpenak beti marge-
netan, mugetan sortzen dira. Horregatik, beti irudi zait
0so bultzagarriak eta interesgarriak direla herriz herri
eta irakaskuntza araututik at sortzen diren ikerketa
taldeak, hauek zeregin handia daukate, eta behar
adina baloratu behar da horien produkzioa akade-

9

‘Euskal Herrian oso
gutxi idatzi da
historiografiari

buruz, nik

ez dakit nola
ausartzen den
jendea, euskal
historiografia
eskasa den ala ez
esaten. Orain arte,
ez dugu historialari
guztien eta beren
lanen errepertorio
bat, ez ditugu
ezagutzen tokian
tokiko historia idatzi
dutenak”

E. MAJUELO

mian. Hau da, unibertsitatean sortzen den adina ga-
rrantzitsua dela.

Nora goazen, nondik nora jo behar dugun,
akademiak zer funtzio duen, taldeek, fundazioek
eta abar zer funtzio duten. Badaukagu hori guztia
gidatzen duenik? Unibertsitateek egiten dute,
Eusko Ikaskuntzak egiten du? Inportantea al da?

E. M. Ezin da konparatu egungo egoera aurrekoa-
rekin, baina historiografia historia eta historialari ho-
rien lanei buruz historia bat egitea da. Alde horretatik,
euskal historiografia oso atzeraturik dago; ez ekoiz-
pen aldetik, ordea, orain gauza gehiago daude, ema-
kumeen inguruko historia lantzen da, soziala ere le-
hen baino gehiago, aniztasun handia dugu metodo-
logikoki, ikuspuntu historiko mordoa jorratzen ari
da... Baina azken batean historiografia zer da? His-
torialariez zer dakigu? Gutxieneko biografia bat. Orain
berrargitaratu da Tunon de Lararena, gure historio-
grafiarako eta Espainiakorako garrantzi handikoa izan
dena, eta ez dago bere biografiarik. Lanak nola egin
diren, zer balio duten, hausturak izan badira zeintzuk
izan diren... hori guztia ezagutu beharko genuke.

J.A. Baina

zu  historio-
grafia zientzia
mailan ari
zara  azter-
Zenetaiicz
produkzio
mailan.

E.M. Gaur
egun  gure
historialari
komunitatea
handitu egin
da, akade-
mian gaude,
Clio bere
etxean sartu
da, baina az-
ken finean
0so gutxi da-
kigu: zer ko-
rronte  histo-

riografikoak
ditugu, zer balorazio historiografikoak, zein ikuspun-
tu kritikoak ditugun...

M.G. Ea ulertu dudan. Falta zaigu diskurtsoaren
berritzea, historiografiaren historia egiteko dagoela,
eta hasi dudan lan hori, espazioan eta denboran behar
dela zabaldu. Gero produkzioa, historiografiaren pro-
dukzioaren iraganari buruz, eta gaur egun egiten ari
garenari buruz lanak falta dira.

Leire Arzuaga

J. Caro Barojak sakon ikertu
zuen euskal bistoriografia.

eta halako

atzerapen ba-
tekin gabiltza.
Estatu frantse-
sa da hori bul-
tzatu duen le-
hena.  Orain
dela 40 urte
Carbonellek,
—orain  Tou-
lusse eta Mon-
tpelier-en da-
goena— egin--
dakoen gisako
lan erraldoiak
falta  ditugu,
Alemanian eta Katalunian ere eginak dira, eta hemen
kaxkar gabiltza.

E.M. Historialari komunitate berri honetan, oso
kritika gutxi sartzen ari gara gure lanetan; hau da, guk
gure lanetaz dugun ikuspegia oso apala da. Ez dugu
eztabaidatzen zer kontzeptu erabiltzen ari den, zer
egiten ari garen, enpirismo hutsa. Hari hori tiraka
hastera zinelakoan nago (Joseba).

J.A. Niri gustatzen zait enpirismoa.

E.M. Ez dut zentzu ezkorra enpirismoaz, baina
jakin behar da non dagoen, askotan aipatu den gizarte
zientzien arteko harremana, non dagoen teoria his-
torian, azken batean non den hausnarketa. Ekoizpen
aldetik, dudarik gabe, gauza asko aldatu da, ez dago
modurik gauza guztiak kontrolatzeko, baina oso
hausnarketa gutxi egiten da, ez dugu biografiarik.
Leherketa historiografikoa eman zenetik ia 30 urte
pasatu diren honetan, ez dugu gure lanen edo gure
adiskide edo gazteen lanen ikuspegi kritiko bat. Hori
larria da. Azken batean, akademian sartu gara edo
akademiak berenagatu gaitu eta oso ikuspegi kritiko
gutxi plazaratzen ari gara gizartean. Historiak galdu
duen interesa azaltzeko, hortik ere abiatuta ibili be-
harko genukeen, ez baitugu lotura gehiegirik egun
esistitzen diren arazoekin. Horrek ez du esan nahi
historialariak marfilezko dorre batean daudela, baina
ez dago loturarik. Gainera, mundu akademiko horre-
tan dagoen askok norabaitera —ez dakit nora— iritsi
dela uste du, eta bere aburuz, datozenek beraiek jo-
rratutako bideetan aritu beharko dute. Oso okerturik
daude edo gaude.

Londreseko Laudo Arbitrala,
111 7an Ingalaterran aterea.

«La Navarra maritimas



Hori zergatik gertatzen da?

E.M. Ez dago eztabaidarik, norbaitek zerbait esa-
ten badu, badirudi lagunak galduko dituela.

Ludgerrek ere kritika faltaz idatzi izan du be-
rriki.

L.M. Ados al gara Emiliok dioenarekin?

M.G. Ni bai.

L.M. Zergatik da horrela? Ez dut oso garbi, zeren
azken finean, tresnak eduki baditugu, unibertsitateak
badaude, Eusko Ikaskuntza eta bestelako institutuak
eta taldeak hor dira, eta hala eta guztiz ere, iruditzen
zait ez dugula, eta ni neu aurrena, behar bezain ongi
erabiltzen eta aprobetxatzen hori guztia. Bakoitza ari
da pixka bat bere kabuz, bere inguruko taldearekin
lanean. Diagnosi horretan ados bagaude, eztabaidatu
beharko genuke hori nondik datorren.

M.G. Oro har, liburuak eta tesiak ateratzen dire-
larik, kritika gutxi dago, bai prentsa arruntean zein
berezituan. Adibidez, d.a Navarra maritima» eta His-
toria de Navarra, el Estado Vascor liburu interesgarriak
dira baina oraindik ez dut irakurri horien ekarpenaren
balorazio kritikorik.

J.A. Konturatu gabe gaur egungo historiaz ari gara.
Ez dugu egin balorapen bat Erdi Aroaz, Aro Berriaz,
edo Aintzinateaz. Gutxien ezagutzen duguna, aldiz,
Aro Berria da, XVI. mendetik XVIIl.era. Zergatik?
Denbora gehiago eman behar delako ikerketan. Erdi
Aroan dokumentu batek asko justifikatzen du, eta
Aintzinateari buruz, arkeologiaren bidez benetako
+ iraultza bat gertatzen ari da. Emilio ari da historiaren
historia egiten, hori da zentzu ertsian historiografia.
Bat nator kezka horiekin, ez dugula errepertorio his-
toriografikorik, historialari komunitate honetan ez
dugula ezagutzen nortzuk ari garen. Baina hori, egin
daiteke. Ni gehiago kezkatzen nau, Euskal Herriari
buruzko gogoetak egiteko guneak murritzak direla, ez
direla behar adinako in-
dartsuak erreferentzia bi-
hurtzeko. Baina hori ez
da bakarrik gure artean
gertatzen.  Bidaiatzeko
ohitura dut, eta hor ikus-
ten dut hemengo jende
gutxik kontrastatzen
duela gure produkzioa
kanpoko ikuspuntuekin.
Kritika sortzeko formula
bakarra distantzia hartzea
da eta kanpoko uniber-
tsitateetan denbora lu-
zeak egin behar dira, kan-
poko parametroek sarri-
tan erlatibizatzen dutela-

ko gure autoflagelazio
hau.

Gainerakook ere
ados zarete produkzio
gune horien ezaz edo
beharraz?

M.G. Iparraldean ez
da murritza izatearen
kontua, Iparraldean eza
da. Ez da irakaskuntza
gunerik, instituziorik ere
ez dugu. Produkzio zen-
truak Bordeleko Uniber-
tsitatean, Pauekoan eta
abarrekoetan dira.

J.A. Ez dut sinesten
horrelako gune jerarki-
zatzaile batean, hori le-
hengo sistema bat da.

Hau da, euskararen
corpusaren inguruan
Euskaltzindia dagoen
moduan, ez duzu ikus-
ten antzerakorik histo-
riaren alorrean.

J.A. Frantzian badute
Historiaren Errege-Aka-
demia eta Espainian ere
bai. Orain, gainera, Es-
painiakoak periferian

‘Kanpionen
historiografia,
1890ekoa, oso
garrantzitsua eta
berritzailea da,
psikologismoaren
ordezkari da,
gizabanakoari
interpretazioaren
giltza ematen diona;
Kanpion. 0so
formatua eta
informatua zen,
historiografia
berritzaile bat egiten
ari zen”

J. AGIRRE-
AZKUENAGA

ematen diren Espainiako historiaren interpretazio
desbideratzaileak kontrolatu nahi ditu. Hori da aka-
demien funtzioa azken 200 urteetan. Baina munduan
oso indartsuak diren beste estatu batzuek ez dute
horrelakorik. Badira erakunde batzuk, ikerketarako
guneak, eta lehiakorrak dira elkarren artean.

Nafarroa, Biarno eta Gaskoniako mapa.

«Historia de Navarra, el Estado Vasco»

L.M. Guztiz ados
nago horrekin. Azken
finean, beste zientzia
guztietan ere, nola
ematen dira aurrera-
kuntzak bada? Para-
digma  desberdinen
arteko lehian. Niri ere
ez litzaidake burutik
pasatuko  horrelako
erakunde buru baten
sortu beharraz, pau-
soak eta esparruak
definituko lituzkeenak
eta abar. Bultzatu bai,
baliabideak jarri ere
bai eta gure arteko ez-

(accun MR



MAHAINGURUA

tabaida bultzatu eta babestu baita ere.
Eta nori dagokio hori egitea? Eusko lkaskun-
tzari, unibertsitateei...

E.M. Hori lehengo galderarekin jarraitzea da. Ho-
rrelako gunerik ez da izan behar eta unibertsitate ba-

koitza ez da horrelako ente homogeneo bat, denetarik
dago eta bakoitzak edo pertsona talde ‘batek bere
ikerketak aurrera era-
maten ditu.

J.A. Lehengo dis-
kurtsora noa. Erudik-
zio mailan izugarri
aurreratu dugu baina
Europako edo mundu
mailako herrialde tek-
nologiko normalizatu
batekin konparatuTa
oraindik atzean gaude. Herrialde horiek badituzte az-
piegituren gisako obra batzuk, adibidez enziklope-
diak, eta horien barruan badago hiztegi biografikoa.
Hori izan zen Bernardo Estornesen intuizio handie-
tako bat. Orain, bere obra amaituko da baina horren
etorkizuna inork ez daki zein izango den. Hor eza-
gutza bat sortzen da eta ezagutza hori ondo sistema-
tizatua ematen ez bada horrelako azpiegiturako lan
baten bidez, gure gabeziak eta gabezia horren sozia-
lizazioa gero eta handiagoa izango da. Gaur egun,
askok pentsatzen du badagoela baliabidea Interne-
tekin, baina Internetek berez ez du sortzen baliabide-
rik, hor bolkatzeko aurretik lana egin behar da. Beraz,
ez dakit zein erakundek —publiko zein pribatuk—
baina beharrezko ikusten dut historiografia mailako
lan orokorrak bultzatzea, enziklopedikoak, XXI.
mende hasieran Euskal Herriak burutu beharko lituz-
keenak. Horrez gain, Aufamendiren enziklopediak#
berriztapen bat behar
du, zeren ez gara en-
gainatuko, euskaraz
idatzi diren enziklo-
pedia guztiek badaki-
gu nondik edan duten.
Bigarren puntu bat,
eta hau historia eus-
karaz idazten dugu-
nontzako da. Katalu-
nian bada instrumentu handi bat, {’avenc», Espainia
mailan Historia 16» lehen, Frantzian {L’Histoire», In-
galaterran «History»... Guk ez dugu horrelakorik eus-
karaz.

Ezta erdaraz ere.

J.A. Egia, baina ni horrelako proiektu baten sar-
tuko banintz, sartuko nintzateke euskaraz produzi-
tzeko, erdarazkoa beste batzuei dagokie. UEUn his-

S (e

“Sintesiak egiteko, epe ertainera
falta zaizkigun tresnak euskal

entziklopedia eta artxibateqi
nazionalak dira” E. MAJUELO

“Baina nola eraiki nahi duzue
artxibategi nazionala egungo

marko instituzionala aldatu
gabe?” M. GOIHENETXE

toria sailarekin ekin genionean boluntarismo hutsa
zen; gaur egun badaude belaunaldi gazteagoak, UEUn
arduradun direnak, adibidez. Beraz, uste dut orain
badagoela ahalmena historiari buruzko goi mailako
dibulgazioko aldizkari bat sortzeko. Oraingoz, hila-
betekari edo hiruhilabetekari izan liteke eta gainera,
lehenbiziko urratsean, merkeago ateratzeko, on-line.

M.G. Eta zer des-
berdintasun izango
luke Eusko Ikaskun-
tzako «Vasco-
niarrekin?

J.A. Vasconia»
ikerketak dira. Beste
aldizkari hau dibul-
gaziokoa litzateke eta
euskaraz, une hone-
tan badagoelako komunitate bat idazteko zein ira-
kurtzeko. Omn-linetik, gai bagina, paperera pasatzea
litzateke hurrengo hurratsa. Eredua Kataluniako
{L’aveng» litzateke, 78an sortu zen, zirkuitu bat egin du
eta bazkidez mantentzen da. Bi proposamen hauen-
tzat akademia sortu behar bada, gora akademia; hara,
ikuskatzailea izateko —eta akademiak horixe dira—,
hori beste kontu bat da.

M.G. Iparraldeko beharra ikusirik, bultza daiteke
baita ere zuk artikulu zenbaitetan ukitu izan duzun
mikrohistoria horren lantzea. Tokian tokiko historiari
buruz oraindik hainbat gauza daude egiteko eta ho-
rrelako lan monografikoak egitea oso garrantzitsua da.
Horrelakoak ager daitezke zuk aipatzen duzun di-
bulgazio aldizkari horretan.

L.M. Horrez gain, badaude hainbat eta hainbat gai
eta arlo oso gutxi ezagutzen ditugunak. Espainiako
historialarien artean sintesirako beldurra dabilela ai-
patu izan da baina nik
uste dut gure artean
ere badagoela arazo
hori. Gaur egun, be-
netan gaurkotua izan
den eta benetan ba-
liogarria den Euskal
Herriari buruzko sin-
tesi erabilgarri bat ba
ote daukagu?

M.G. Hor dago «El Mundork atera zuena.

L.M. Bestetik, kontuan harturik Euskal Herrian
biztanle gehienak Bilbon bizi direla, Bilboko garapen
industrial, ekonomiko, sozial eta kulturalari buruzko
historiarik ba al dago? Badira urbanismoaren garape-
nari buruzko lan batzuk, baina Bilboko gizartea eta
biztanleriak XVIII. mendetik Gerra Zibilera arte biltzen
dituen historia sozial orokor bat baina arlo kulturala



ere bere barruan daukana, egiteke dago.

E.M. Euskal historiografian gehien falta zaiguna,
euskal ikuspegi historiko bat lantzearena da.
«Egunkaria-n atera zen erreportaje bat argitaletxe des-
berdinek gaiari buruz zuten ikuspegiaz. Errespetu
handiz diot, bakoitzak nahi duen moduan ikasten du,
baina euskal ikuspegi bat falta da. Beraz, sintesi bat
egiterakoan, euskal ikuspegi orokor bat emango du-
ten ikerketak bultzatu behar dira. Horretarako, epe
ertainera begira, falta zaizkigun tresnak, euskal libu-
rutegi nazionala...

J.A. Oso ondo esana.

E.M. ...eta hortik aurrera euskal artxibategi nazio-
nala. Garaia da horiei heltzeko. Horrez gain, euskal
historiografia euskaraz aberasteko, beste toki batzue-
tan diren tresna arruntak landu behar ditugu, baina ez
euskal historiaz, historia orokorraz baizik. Hau da,
hiztegi berezitua, enziklopegia historikoa... feudalis-
moa zer den euskaraz azalduko duena, eta esatea
Robespierre nor izan zen adituek egindako artikulu
berezi batez; eta horrela, hiztegia osatzea. Jakina,
entziklopedia bada, hobe. da restauracion en el Pais
Vasco» aztertzen da, baina ados jarri behar dugu ho-
rrek zer esan nahi duen, Baskongadetan den, Nafa-
rroakoa ez den, Iparraldea non geratzen den... Ados
jarri beharko dugu, bestela ez dago aurrera egiteko
modurik.

M.G. Baina nola nahi duzue eraiki artxibategi na-
zional bat marko instituzionala aldatu gabe?

E.M. Zergatik ez? Agian Renoko unibertsitatean
dago euskal bibliografiari buruz lan osatuena.

J.A. Laster sortu beharko da artxibo hori. Laster 25
urte pasatuko dira Euskal Gobernua sortu zenetik eta
hango material guztia nonbait sartu beharko dute.
Hemen zera pasatu zen: 84an zatitu egin ziren esku
legeak, eta eskumenak diputazioetara joan ziren. Une
honetan, Bizkaiko foru bibliotekariak dio bera dela
Euskal Herriko bibliotekari nazionala. Eskumenak
baditu horretarako, baina hori beste kontu bat da. Hau
da, nahi baduzu sortu dezakezu, Bilbon sortu ahal
duzu eta bildu dezake Baiona, Irufiekoa eta edonon-
goa. Borondate kontua da.

Baina gaur egun hiru administraziotan zati-
tzen da Euskal Herria, administrazioren batek
sortu beharko luke hori.

J.A. Edo administrazio historiko batek...

M.G. Edo Eusko Ikaskuntzak.

J.A. Baina Eusko Ikaskuntzak ez du gaitasunik
Euskal Gobernuko dokumentuak ere bereganatzeko,
eta 78ko dokumentazio hori guztia laster jarri beharko
da nonbait ikusgai. Dena den, euskararen eremuan ere
gertatzen da beste zerbait, ikasleekin gertatutako es-
perientzia pertsonalean oinarrituta. Gaur egun, Eusko

Jaurlaritzan beka mota asko dago eta garrantzitsuenak
Hezkuntza Sailak ematen dituenak dira. Baina gaur
egun, zuek memoria euskaraz aurkezten baduzue,
hori oso arriskugarria bihurtzen da. Zergatik? Tkasleak
ez duelako itzulpenaren kontrolik. Epaile eta ikuska-
tzaile guztiak kanpotik ekartzen dira, bere memoriak
itzulpenen bidez doaz, eta hor bekadun berriak eta
mahaikoen artean oso eztabaida latzak gertatu dira.
Jakina denez, itzulpenak ez dira ardura handiz egiten
eta mahaian dagoenak akaso beste zentzu batez in-
terpretatzen du memoria. Hau oso latza da. Esperien-
tzia moduan horrek zer dakar? Tesiak eta memoriak
euskaraz egitea gaitza bihurtzen dela. Ez dakit nola
konpondu behar den hori baina bekadunak bere
itzulpena kontrolatu behar du, eta ez du berak egin
behar itzulpen hori, zeren ni ere aspertuta nago itzul-
tzeaz; horrela eskizofreniko bihurtuko gara.
Manexek bi liburu aipatu ditu lehen: «La Na-
varra Maritima» eta «Historia de Navarra, el Es-

Majuelo: «Euskal esparrua landu behar dav.

tado Vasco». Euskal Herrian bada historiari bu-
ruzko merkatu kuota bat baina seguruenik mer-
katu kuota handiena duten liburuak ez dira aka-
demia munduan egiten direnak, zuek egiten di-
tuzuenak (barrea hedatzen da mahaian). Azken
boladan gehientsuen irakurri diren historia libu-
ruak dira. Nola azaltzen duzue hori?

E.M. Eta non dago kezka?

J.A. Mundu mailan gertatzen den fenomenoa da...

M.G. Kaleko jendearekin lotura bat lortzen dute-
lako erosten dira.

Historia lanen sozializazioaren arazoa da. Ea

araututik at sortzen

daukate, eta behar

akademian. Hau da,

“Beti irudi zait oso
interesgarriak direla

behar da horien

sortzen den adina
garrantzitsua dela.

zer egin behar duzuen zuek, edo
akademia munduak, zuen lanak

ere argia da; gero barrura zoaz eta
gauzak ondo zehatz doaz, baina

zabalkunde handiagoa lor de- titulu batek indarra -ematen dio,
EXCRLENTISINA DIFUTACION U YVEAYS ; * ; ; ;
zan. s Proyecto de Estatuto del = interpretazio bat eta gidaritza bat.

L.M. Baina kontrako adibide
batzuk ere badaude, ezta? Historia
mailan egindako azken best-selle-
rak Jon Juaristirenak dira. Uniber-
tsitateko irakaslea da eta inork bai-
no gehiago saldu du, ez dakit zen-
batgarren argitalpenean dagoen <El
bucle melancolico» lan famatu hori.

J.A. Hori teknika bat da, liburua
produzitzeko estilo bat: nobela, li-
teratura eta gaiaren artekoa. Liburu
horien asmoa ez da pauta akade-
mikoen arabera sortua. Ondo ida-
tziak dira, gaitasunarekin; preten-
sio literario eta politiko bat ere ba-
da; eta gero propaganda efektu
ona. XIX. mendeaz geroztik nobela historikorako pu-
bliko zabal bat egon da eta hor kokatzen dut nik.

L.M. Nik uste dut globalizazio edo mundializazio
prozesuaren ondorioeta-
ko bat dela. Gure mun-
dua gero eta zabalago eta
gure kontroletik at geldi-
tzen ari denez gero, jen-

=2 i dea lehengo historiari
he.rrlz herri eta eusten saiatzen da gero
irakaskuntza

eta gehiago. Alemanian
adibidez —beste herrial-
de batzuetan agian ere
hala izango da—, Erdi
Aroa jorratuz ondo ida-
tzitako sasi-ikerketek-eta
sekulako arrakasta izaten
ari dira.

M.G. Baina Ja Nava-
rra Maritima» fikzioa al da?

J.A. Denok sortzen
dugu fikzioa, guk ere bai.
Baina kontua da fikzio
hori zenbat hurbiltzen
den parametro akademi-
ko eta zientifikoetara. La
Navarra maritima-k tesi
batzuk dauzka eta horiek
frogatzen saiatzen da,
fikzio maila bat eta bo-
luntarismo maila garbia
dauzka. «El Estado Vasco»
tituluaren boluntarismoa

diren ikerketa
taldeak, hauek
zeregin handia
adina baloratu
produkzioa
unibertsitatean

J. AGIRRE-
AZKUENAGA

1932an Hegoalderako egin zen
Estatuto proiektua.

Eta hor sortzen da eztabaida.

Baina tituluarena mundu
akademikoan ere gertatzen
da, gero eta gehiago.

J.A. Bai, baina mundu akade-
mikoa ere fikzio mundua da.
Gertatzen dena da beste batzuek
konektatzeko gaitasun handia-
goa dutela.

M.G. Ez dugu filosofiara jo
beharrik baina historia ez da in-
diarren kontu bat, ez dugu inoiz
India hori aurkituko. Hori da
funtsezko galdera, zer den his-
toria, zer soziologia, zer literatu-

ra. Oro har ari naiz, eta ez dut fi-
losofiara joan nahi, baina ez ote dago gure nortasu-
naren barruan galdera existentzialista bat.

J.A. Baina historiarik gabe oraindik gizakiok ezin
gara bizi eta gure antolakuntza soziala mito historiko
batean oinarrituta dago.

M.G. Orduan historia behar existentzialista bat da.

J.A. Eta politikoa, eta soziala...

E.M. Ez naiz ari zaretenera iristen... Egia, Jaun-
goikoa -horrela, maiuskulaz-... niretzat ez dira existi-
tzen, baina gauza batzuk beste batzuk baino egiaz-
koagoak dira. Oso erreza da Juaristirena eta besteen
prozesua ulertzea, teknika bat da, gaitasuna, agian
beste batzuek ez duguna, edo agian gustura gaude
egiten dugunarekin eta bakoitzak berea. Historiak
galdu egin du duela hamabost-hogei urte zuen funtzio
soziala. Eta zer gertatzen da liburu hauekin? Gizartean
dauden hainbat talderen kezka, eztabaida eta haus-
narketekin bat datozela, eta jendeak behar duen zer-
bait topatzen duenean irakurri egiten du; eta gainera
liburua ondo idatzita badago, bada primeran.

J.A. Historiak ez du galdu bere funtzio soziala, e?

E.M. Hori beste mahainguru baterako gaia da
(barre artean). Akademian funtzio soziala galdu dela,
hori da nire tesia. Norbaitek bere bizitzarako zen-
tzuzkoa den azalpen bat aurkitzen duenean, hartu
egiten du. Hori gertatu da liburu hauekin. Duela ha-
mabost bat urte berdin gertatu zen Nafarroan Gerra
Zibileko errepresioari buruzko liburu batekin, 9.000
ale saldu ziren. Zergatik? Funtzio soziala betetzen
zuelako eta gizartean giro hori zegoelako; orain se-
guruenik ez zen berdin salduko.

J.A. Baina hori liburu enpiriko ona zen.

E.M. Berdin zait, esaten ari naiz zergatik liburu

horiek duten arrakasta eta ez, adibidez, nik idazten
ditudanak. Baina hori kezkatzekoa da zuentzat. Zuek
ere, ahalik eta ondoen ikertzeaz gain, zuek eginda-
koak ahalik eta zabalkunde handiena izatea nahiko
duzue, ezta?

J.A. Noski, eta Emilio, ni bezala, konprometitu da
eskolarako eta batxillergorako Euskal Herriko eta Es-
painiako historia egiten, guk ere nahi dugulako ahalik
eta zabalkunde handiena. Saiatu gara gure erreflexioa
Euskal Herritik egi-
ten eta Espainiakoa
ere landuz; ez beste
batzuk egiten duten
moduan, Espainiako
betiko historia egin
eta, nahitaezkoa de-
lako, Euskal Herri-
koa pegote gisa. Go-
goeta bat egin ge-
nuen eta hor sartu gara, guk ere gure ikuspegia so-
zializatu nahi dugulako.

E.M. Baina XIX. mendeko katolikoen baloreak eta
ideologiak aztertuko dituen lan batean sartzen bazara,
seguruenik liburu horrek ez du arrakastarik izango,
eta hori egitea beharrezkoa da. Horregatik, ni lasai
nago eta ez naiz asko kezkatzen. Gai hau, adibidez,
goi mailako aldizkari batean sartuko litzateke baina
pisua kendu beharko geniokeen.

L.M. Baina hori ez da fenomeno berria, gauza ba-
tzuk gutxiago banatu eta irakurtzen dira eta beste
batzuk gehiago. Baina ez dut uste hori historiaren
funtzio sozialaren galera batetik datorrenik. Detaile
askok kontrakoa erakusten dit. Alde batetik, Huma-
nidadeen inguruan egondako eztabaida handi hori eta
komunikabideetan lortutako oihartzuna. Bestetik,
gutariko zenbatek idazten dugu sarritan prentsan?
Historia zabaltzeko beste modu bat da, sarritan egiten
dugu beste gogoeta mota bat, historian oinarritutakoa
eta abar.

E.M. Bai, eta historialariek beren gaiei buruz
idazten dutenean, primeran. Baina batzuek badakite
denetarik.

M.G. Ahal bada produkzioak eta ikerketak sozia-
lizatu behar dira, ni behintzat horretan saiatzen naiz,
ez daitezela artxibategian bakarrik egon. Herriak me-
rezi du horien berri izatea. _

E.M. Euskal Herrian ez dago horrelako tresnarik.

J.A. Gutxi baina badago. Adibidez, herri mailako
talde horiek betetzen dute funtzio hori. Historiagile
zale horiek dira sozializazio funtzioaren beste kate bat.

L.M. Nik beste kezka bat ere badut: ez ote dugu
gure klase politikoa gehiago sozializatu behar? Hau
da, politikariak hartzen baditugu, zenbatek dauka

“«La Navarra maritima» eta «El
Estado Vasco» interesgarriak dira ¥
baina oraindik ez dut balorazio
Kritikorik ikusi” M. GOIHENETXE

historiarekiko kezka eta gutxieneko ezagupen bat? Eta
zenbatek erabiltzen dituen bere eguneroko diskurtso
politikotan historiarekiko erreferentzia politikoak
—sarritan gaizki erabilitakoak— gaur egungo politika
jakin bat defendatu nahian? Adibidez, duela ez ho-
rrenbeste, hemengo edozein politikarik —bateko zein
bestekok— erabiltzen zuen faxismo eta faxista hitza
bere arerio politikoaren aurka. Batek esaten zuen, «gu.
gara Euskal Herriko gaurko judutarrak», eta besteak
erantzun.  Horietako
zenbatek  ezagutzen
du ondo faxismoaren
historia? Zenbatek da-
judutarrek beren
historian zer jasan be-
har izan duten horre-
lako konparaketa
neurrigabekoak egin
ahal izateko? Horren
atzean, historiarekiko ez sentsibilitaterik, ez jakite
minimorik ez dagoela ikusten dut. Horrek kezkatzen
nau, horiek baitira gure gauzak neurri handi batean
erabakitzen dituztenak, eta horiek direlako historia
denon artean egin dezagun baliabideak jarri behar
dituztenak.

J.A. Aintzinako erregimenean, eta oraintsu arte,
pertsonai publiko baten ikasgai inportanteena historia
zen. Oraindik historiak funtzio sozial hori betetzen du
eta garrantzitsua izan beharko luke edozein politikari
eta enpresa gizonentzat ere.

Frantzia aldean berdintsu gertatzen al da?

M.G. Ados nago historiako kontuak gaizki erabil-

Goihenetxek tesia du egina historiografiaz.

tzen direla, baina hori ez da bakarrik Euskal Herrian
gertatzen, gatazka gune guztietan baizik.

E.M. Nafarroan 8lean Mari Cruz Minaren liburu
ederra atera ondoren, hurrengo urtean Foru Hobe-
kuntzaren Legea aldarrikatu zen eta historiaz bapo,
politikari guztiei bost ajola. Efa Minaren liburua gure
historiografiaren oinarri sendo bat zen. Berdin zitzaien
Minak esan zuena.

J.A. Emilio, Nafarroako ordenamendu juridikopo-
litikoa historian finkatzen da, ez nafarren boronda-
tean.

M.G. Bukatzen ari gara eta ni kezkatzen nau euskal
ikuspegi orokorreko
historia horrek. Ez dut
esan nahi historia na-
zionala, horrek inter-
pretazio desberdinak
ukaiten ahal ditu eta.
Iparraldeko  historia
bat, Nafarroakoa, Biz-
kaiko historia bat, las-
ter aterako da berriz
Zuberoako beste historia bat... Gure produkzioa,
zenbatetaraino ez ote da lurraldeen arabera puskatuta
gelditzen? Ez ote zaigu falta ausardia gehiago ikuspegi
orokorra lantzeko, lurralde eta herri ikuspegia landu-
ko duena? Hor akatsa ikusten dut akademia eta insti-
tuzio mailan.

J.A. Hori da guri dagokigun erronka.

L.M. Zuk —Manexi zuzenduz— ‘euskal ikuspegi’
hori aipatu duzu eta termino horrekin kontuz ibili
beharra dago. Norbaitek uler dezake ikuspegi bakarra
dagoela, euskalduna alegia. Horren barruan, ordea,
ikuspegi anitz asko da eta sarritan kontrajarriak ere
bai. Beraz, euskal ikuspegia aldarrikatzen badugu,
horrekin ez dugu errealitate anitz hori behar bezain
ongi adierazten.

E.M. Ados, baina hoberena zera da: ikuspegi hori
baliatuz eta idatzi ondoren —horretarako oso mate-
rialistak garenez— ikusi liburu horien zehaztasuna
norainokoa den. Orduan ikusiko dugu euskal ikus-
pegi horrekin idatzitako liburu hori baliogarria den ala
ez, txarra den ala ez, baina horretarako idatzi egin
behar da.

“Gaur egungo historialari
komunitate berri honetan, oso

Kritika gutxi sartzen ari gara gure
lanetan” E. MAJUELO

Joseba, zuk lehen aipatu duzu literatura kon-
tuan hartzen duzula eta Pio Baroja, esate batera,
historiografian sartuko zenukeela. Bestetik, so-
ziologia historikoa ere bada eta horretarako
ezinbestekoa da garaiko literatura ezagutzea.
Noiz esa behar zaie soziologoei bide horretan
noiz sartuko diren.

E.M. Soziologia historikoa bada baina soziologo
historikorik ez.

M.G. Hori funtsezkoa da. Lehen esan dut historia-
lariak beren etxean jarri direla, Clio bere etxean, Ildo
horretatik jarraitu nahiko nuke, bakoitza bere etxean
baina leiho eta ateak
itxi gabe, eta batetik
besterako pasabi-
deak eraikiz; hori da
interdisziplinalitatea.

J.A. Transdiszi-
plinalitatea hobeto.

Zuek somatu al
duzue? Historialari
batzuek soziolo-
goen nolabaiteko eraso hori salatzen dute.

J.A. Soziologoen artean ezagutza gutxi dago his-
toriari buruz eta liburu batekin egiten dute dena.
Kontua da zenbateraino soziologoak egiten duen
historia edo retrospekzioa, gaur egunekotik baitoa
atzerantz.

M.G. Eraso hori egon badago.

J.A. Bai, eta gaur egun gehiago antropologoen
aldetik. Historiak gizarteko zientzia guztiekin ditu
mugak. Pierre Vilarrek bere garaian zioen historia
guztien sintesia dela eta historia jartzen zuen giza
zientzien zentro nagusi gisa.

M.G. Beste gizarte zientziak ezin dira garatu his-
toriatik pasatu gabe. Hau gogoraraztea ere komeni da.

J.A. Bai, denboraren kategoria denok erabiltzen
dugulako eta historialariok garelako denboraren ka-
tegoriaren espezialistak.

L.M. Eta alderantziz. Gaur egungo historialari ge-
hientsuenek onartzen dute soziologia eta antropolo-
gia erabili beharra dagoela gure eguneroko lanean.
Hau da, zientzia desberdinen arteko mugak ez direla
oso sendoak egun.

